
Na osnovu člana 70. stav 1. tačka 16. Statuta Općine Vogošća (“Službene novine Kantona 

Sarajevo”, broj: 27/14-Prečišćeni tekst, 14/15, 9/20 i 23/24) i člana 103. Poslovnika Općinskog 

vijeća Vogošća (“Službene novine Kantona Sarajevo”, broj: 27/14-Prečišćeni tekst, 18/15, 

45/15, 10/16, 51/18 i 28/20), Općinsko vijeće Vogošća na sjednici održanoj            .2026. 

godine, donijelo je  

Usvaja se Izvještaj o rješavanju upravnih stvari u upravnom postupku za 2025. godinu. 

IZVJEŠTAJ O RJEŠAVANJU UPRAVNIH STVARI U UPRAVNOM POSTUPKU 
ZA 2025. GODINU 

 
 
 

Programom rada Općinskog vijeća Vogošća za 2026. godinu predviđeno je da Općinski 
načelnik kao predlagač, putem Službe za opću upravu kao obrađivača, podnese Izvještaj o 
upravnom rješavanju upravnih stvari u upravnom postupku za  2025. godinu. Kako će na 
sjednici Općinskog vijeća biti razmatran i Izvještaj o radu Općinskog načelnika, Jedinstvenog 
općinskog organa uprave i stručnih službi Općine Vogošća za 2025. godinu i kako je u tom 
Izvještaju obuhvaćen djelimično i segment rješavanja upravnih stvari u upravnom postupku po 
Službama, tako da iz tih razloga u ovom Izvještaju dajemo brojčane pokazatelje o rješavanju 
upravnih stvari u upravnom postupku.  
 

Obrazovanjem Centra za pružanje usluga građanima uveden je jedan moderniji način 
interne komunikacije u obavljanju poslova iz nadležnosti Općine - elektronska obrada podataka. 
U cilju što efikasnijeg rada uvedena je softverska aplikacija „DocuNova 3“ za unos podataka, 
obradu predmeta a koja se tehnički u kontinuitetu dograđuje. U pitanju je aplikacija koja je 
vezana za evidenciju i kretanje svih podnesaka zaprimljenih, a proslijeđenih na obradu 
nadležnim službama, radi ostvarivanja prava građana i pravnih lica. Obzirom da se korištenjem 
pomenute aplikacije automatski dobijaju izvještaji o stanju rješavanja upravnih predmeta u 
upravnom postupku (na dnevnom, mjesečnom i godišnjem nivou), u ovom Izvještaju dajemo 
brojčane pokazatelje koje smo dobili korištenjem kompjuterskog programa “DocuNova 3”, uz 
napomenu da su obrasci na kojima su prikazani brojčani pokazatelji u skladu sa Uputstvom o 
sadržaju obrazaca o rješavanju upravnih stvari u upravnom postupku (“Službene novine 
Kantona Sarajevo”, broj: 13/98). 

 
 U okviru kancelarijskog poslovanja organi vode osnovne i pomoćne knjige evidenija o  
predmetima i aktima iz svoje nadležnosti, koje su jedinstvene za cijelo područje Federacije 
Bosne i Hercegovine. Osnovne knjige evidencija su:  

- upisnik prvostepenih predmeta upravnog postupka UP1,  
- upisnik drugostepenih predmeta upravnog postupka UP2,  
- djelovodnik predmeta i akata,  
- djelovodnik za akte sa oznakom tajnosti i arhivska knjiga.  

 
Pomoćne knjige evidencije su:  

- interna dostavna knjiga,  
- knjiga za osobnu poštu,  
- karton za službena glasila i časopise,  
- knjiga primljenih računa,  



- rokovnik predmeta,  
- knjiga za otpremu računa,  
- knjiga za otpremu pošte putem kurira i  
- knjiga za otpremu pošte putem poštanske službe.  

 
           Izvještaj o upravnom rješavanju predmeta sačinjen je u skladu sa čalnom 294. stav 1. i 
stav 2., Zakona o upravnom postupku („Službene novine Federacije BiH“, broj: 2/98, 48/99 i 
61/22) i Uputstvom o sadržaju obrasca izvještaja o rješavanju upravnih stvari u upravnom 
postupku („Službene novine Kantona Sarajevo“, broj: 13/98). Sastavni dio Izvještaja su obrasci 
u kojima su iskazani objedinjeni brojčani pokazatelji svih službi o upravnom rješavanju 
predmeta za period januar-decembar 2025 godine. Uz Izvještaj su dostavljena i kraća 
objašnjenja pojedinih općinskih službi za upravu.  
 

Posmatrajući stanje rješavanja predmeta upravnog postupka pokrenutih po zahtjevu 
stranke u izvještajnom periodu ukupan broj predmeta u rješavanju je 6.464  predmeta, od čega 
je riješeno 4.640 predmeta ili 71,78 %.      

 
Kada je u pitanju stanje rješavanja predmeta upravnog postupka pokrenutih po 

službenoj dužnosti, u izvještajnom periodu ukupno je pokrenuto 219 predmeta, od čega je 
riješen 147 predmet ili 67,12 %. 

 
  Službe za upravu su u ovom periodu izdale ukupno 3.819 uvjerenja. 
 

Na upravnom rješavanju predmeta radile su općinske službe za upravu, koje su ponudile 
pismeno obrazloženje, kako slijedi: 

 
 

Služba za privredu, integrisani lokalni razvoj i društvene djelatnosti 
 
 

 

Iz priložene tabele je vidljivo da je broj neriješenih predmeta na kraju izvještajnog perioda 
najveći u oblasti obrazovanja. U pitanju su zaprimljeni zahtjevi za stipendije koji zbog dinamike 
rada po zahtjevima i velikog broja aplikacija nisu završeni u izvještajnom periodu. 
Napominjemo da nije istekao rok za rad po zahtjevima, a isti će biti riješeni početkom 2026. 
godine.  

U izvještajnom periodu 01.01.2025.godine - 31.12.2025.godine, zaprimljena su ukupno 
712 zahtjeva iz oblasti privrede i to 366 zahtjeva za izdavanje rješenja i 270 zahtjeva za 
izdavanje uvjerenja, 54 zahtjeva za ovjeru cjenovnika i normativa za pružanje ugostiteljskih 
usluga 22 zahtjeva za dostavu podataka.  

 
Svi predmeti koji su predati potpuni, za iste je pokrenut upravni postupak i nakon 

provedenog upravnog postupka donesena su rješenja u zakonom propisanom roku. Predmeti 
kod kojih dokumentacija nije bila potpuna, nakon upučenog dopisa o dopuni dokomuntacije i 
nakon upotpunjavanja predmeta sa potrebnom dokumentacijom, takođe je proveden upravni 
postupak i donesena su rješenja u zakonom propisanom roku. 

 
        Ukupan broj predmeta koji nije okončan rješenjem je  2 predmeta.  
 
Dva (2) predmeta se odnose na retroaktivnu trajnu odjavu obavljanja djelatnosti po sili 

zakona i to: obrtu srodne djelatnosti - taxi prijevoz, trajni prestank obavljanja  trgovačke radnje.  
 
Radi se o složenim upravnim postupcima za koje se traži retroaktivna trajna odjava 

obavljanja djelatnosti od 17 (sedamnaest) i 12 (dvanaest) godina retroaktivno. 
Navedena lica po prestanku obavljanja djelatnosti iz raznih razloga, nisu se obratili 

zahtjevom za trajnu odjavu djelatnosti, niti su redovni izmirivali svoje obaveze prema Poreznoj 
upravi Federacije BiH. 

Navedena lica imaju dug prema Poreznoj upravi Federacije BiH, zato što nisu redovno 
dostavljali porezne prijave, redovno uplačivali doprinose (PIO/MIO, Zdravstveno osiguranje).  



Navedena lica podnošenjem zahtjeva za retroaktivnu trajnu odjavu djelatnosti traže od 
ovog organa tj. Službe za privredu, integrisani lokalni razvoj i društvene djelatnosti  općine 
Vogošća, da ista donese rješenja po sili zakona o retroaktivnoj trajnoj odjavi sa datumim od 
preko 17 (sedamnaest) i 12 (dvanaest) godina, ČIM BI SE TAJ DUG KOJI ONI DUGUJU 
PREMA POREZNOJ UPRAVI FEDERACIJE BIH, donošenjem rješenja od strane Službe za 
privredu, integrisani lokalni razvoj i društvene djelatnosti općine Vogošća OTPISAO.  

Stupanjem na snagu Zakona o obrtu i srodnim djelatnostima u Federaciji Bosne i 
Hercegovine (“Službene novine Federacije BiH“ br. 75/21), članom 37. (Prestanak obavljanja 
obrta po sili zakona)  stav (1). tačka  l)  i  tačka  m).,  propisan je prestanak obavljanja obrta po 
sili zakona.  

Radi se o jako složenim i specifičnim upravnim postupcima koji zahtjevaju pribavljanje 
dokazne dokumentacije od raznih organa i institucija, cjenjenje te dostavljene dokumentacije i 
okončanje tih postupaka koje če biti u skladu sa odredbama Zakona o obrtu i srodnim 
djelatnostima u Federaciji Bosne i Hercegovine (“Službene novine Federacije BiH“ br. 75/21) 
Zakona o ugostiteljskoj djelatnosti (“Službene novine Federacije BiH” broj: 32/09) i Zakona o 
unutrašnjoj trgovini (“Službene novine Federacije BiH” broj: 87/24) i povoljno za stranku. 
 
 

Služba za urbanizam i prostorno planiranje 
 

Služba za urbanizam i prostorno planiranje rješava po zahtjevima fizičkih i pravnih lica kao i po 
službenoj dužnosti, iz nadležne oblasti. Zahtjevi se odnose na izdavanje: lokacijskih informacija, 
urbanističkih saglasnosti za izgradnju nadzemnih i podzemnih objekata i drugih građevina u 
prostoru, izmjena i dopuna urbanističkih saglasnosti, produženja urbanističkih saglasnosti, 
odobrenja za građenje, izmjena i dopuna odobrenja za građenja, produženje odobrenja za 
građenje, odobrenja za privremeno korištenje javnih površina, odobrenja za privremeno 
postavljanje reklamnih panoa i displeja, odobrenja za uklanjanje građevina, iskolčenja objekata, 
odobrenja za upotrebu – tehnički prijem objekata, izmjena upotrebnih dozvola, izdavanje 
utvrđujućih rješenja, izmjena utvrđujućeg rješenja, izdavanje potvrda o cjelovitosti (etažiranje 
objekata), te uvjerenja o namjeni zemljišta i drugih uvjerenja, izdavanje prepisa rješenja, kao i 
provođenje procedura u postupcima izrade i donošenja prostorno planske dokumentacije.  
 
Rezultati aktivnosti Službe za urbanizam i prostorno planiranje u oblasti rješavanja predmeta u 
upravnom postupku u 2025.godini su sljedeći:  
 

1. Prema Izvještaju po Organizacionim jednicama o stanju rješavanja prvostepenih 
upravnih predmeta u kojima je postupak pokrenut po zahtjevu za izvještajni period 
od 01.01.2025.g. do 31.12.2025.g., Služba za urbanizam i prostorno planiranje iz 
prethodnog izvještajnog perioda prenijela je 177 neriješenih predmeta a u 2025.godini 
zaprimila je novih 746 predmeta. Tako je u 2025.godini Služba za urbanizam i prostorno 
planiranje u rješavanju imala ukupno 923 predmet, od kojih je ukupno riješeno 722 
predmet, pa tako procenat riješenih predmeta u odnosu na ukupan broj predmeta u 
rješavanju iznosi 78,23 %.   

  
2. Prema Izvještaju po Oblastima upravnog rješavanja o stanju rješavanja 

prvostepenih predmeta po službenoj dužnosti za izvještajni period od 01.01.2025.g. 
do 31.12.2025.g., u oblasti prostorno uređenje i okoliš iz prethodnog izvještajnog perioda 
preneseno je 43 neriješena predmeta a u 2025.godini zaprimljeno je novih 135 predmet. 
Tako je u 2025.godini ukupan broj predmeta u rješavanju iznosio 178 predmeta, od 
kojih je riješeno 126 predmet.    

 
3. Prema Izvještaju po Oblastima upravnog rješavanja o izdatim uvjerenjima za 

izvještajni period od 01.01.2025.g. do 31.12.2025.g., u oblasti prostorno uređenje i okoliš 
u 2025.godini ukupan broj izdatih uvjerenja iznosi 287 uvjerenja.   

 
4. Uvidom u službene evidencije, Služba za urbanizam i prostorno planiranje u 2025.godini 

obavljala je aktivnosti na ukupno 10 predmeta izrade i donošenja provedbene 
prostorno planske dokumentacije.  
 



 
 
 
 
Razlozi za broj neriješenih predmeta su sljedeći: 

 
1. Složenost postupaka iz oblasti urbanizma i prostornog planiranja. U većini navedenih 

zahtjeva podnesenih ovoj Službi, neophodno je pored administrativnog posla u 
službenim prostorijama, vršiti i uviđaje na licu mjesta uz angažovanje najmanje dva 
vještaka. Najveći broj uviđaja na licu mjesta, vrši se po zahtjevima za izdavanje 
urbanističkih saglasnosti, izmjena i dopuna rješenja urbanističkih saglasnosti, iskolčenja 
objekata, izmjena i dopuna odobrenja za građenja, utvrđujućih rješenja. U postupcima 
rješavanja većine zahtjeva za izdavanje urbanističkih saglasnosti, nakon izvršenog 
uviđaja na licu mjesta i vještačenja, neophodno je i pribavljanje stručnih mišljenja, 
prethodnih saglasnosti i saglasnosti eksternih institucija (Zavoda za planiranje razvoja 
KS, Zavoda za izgradnju KS, nadležnih Ministarstava, Direkcije za puteve KS, Cesta  
FBiH, Javnih komunalnih preduzeća, kao i nadležnih Službi Općine), što vrlo često 
podruzumjeva i zahtjevanje dostavljanja dodatne dokumetacije od strane investitora - 
dopune podneska, kao i pribavljanje potrebnih dokaza u postupku po službenoj dužnosti. 
Najveći broj zaprimljenih zahtjeva u odnosu na sve ostale zaprimljene zahtjeve kod ove 
Službe, su zahtjevi za izdavanje urbanističkih saglasnosti. Također, postupci izdavanja 
odobrenja za upotrebu objekata su vrlo složeni, jer se u ovim postupcima donose 
sljedeći upravni akti: Zaključak o utvrđivanju troškova rada Komisije za tehnički pregled 
građevina, Rješenje o imenovanju  Stručne komisije za vršenje tehničkog pregleda 
građevina, te nakon provedenog postupka tehničkog pregleda i prispijeća Izvještaja 
Komisije za tehnički pregled građevina donosi se Zaključak o isplati naknade 
predsjedniku i članovima komisije, i konačno Rješenje o tehničkom prijemu predmetne 
građevine. U slučajevima kada se u toku rada Komisije utvrde nedostaci, ova Služba na 
osnovu zaprimljenog preliminarnog Izvještaja Komisije za tehnički pregled na 
predmetnom objektu, donosi Zaključak u kojem se nalaže investitoru izvršenje radnji na 
otklanjanju utvrđenih nedostataka u  roku od 90 dana, tako da se u pojedinim 
slučajevima kroz ove postupke donosi i pet upravnih akata.  

2. Složenost, obim poslova i dužina trajanja postupaka izražena je i u predmetima izrade 
prostorno planske dokumentacije. Zbog potrebe poštivanja svih zakonima propisanih 
procedura, ukupno vrijeme rješavanje predmeta izrade i donošenja provedbene 
prostorno planske dokumentacije traje od jedne do tri godine. 

 
 I pored naprijed navedenog, Služba za urbanizam i prostorno planiranje je u 2025.godini 
bila uspješna u rješavanju predmeta u upravnom postupku, pa tako procenat riješenih predmeta 
u odnosu na ukupan broj predmeta u rješavanju iznosi 78,23 %.   
 
Na upravnom rješavanju predmeta u Službi za urbanizam i prostorno planiranje rade: 3 
diplomirana pravnika i 4 diplomirana inženjera arhitekture od čega je jedan raspoređen kao 
rukovodioc Službe te jedan inženjer geodezije. 
 

Služba za boračko-invalidsku i  socijalnu zaštitu 

 

Uvidom u Izvještaj o stanju rješavanja prvostepenih upravnih predmeta u kojima je 

postupak pokrenut po zahtjevu za izvještajni period 01.01.2025. do 31.12.2025. godinu, utvrđen 

je ukupan broj  predmeta u rješavanju  koji je obuhvatio broj neriješenih predmeta na kraju 

prethodnog izvještajnog perioda i broj primljenih zahtjeva u toku izvještajnog perioda  i to prema 

oblastima iznosi:: 

1. rad i radni odnosi: 235 predmeta; 

2. socijalna politika: 2.551 predmeta; 

3. zdravstvo: 45 predmeta i  

4. boračka zaštitta i civilne žrtve rata: 246 predmeta, što ukupno iznosi 3.077 predmeta.  

 



Procenat riješenih predmeta u odnosu na ukupan broj predmeta u rješavanju, prema 

oblastima iznosi: 

1. rad i radni odnosi: 87,2%; 

2. socijalna politika: 73,8%; 

3. zdravstvo: 93,3% i  

4. boračka zaštita i civilne žrtve rata: 78,9%. 

 

Broj primljenih zahtjeva u toku izvještajnog perioda iz oblasti iznosi: 

1. rad i radni odnosi: 194 predmeta; 

2. socijalna politika: 1.628 predmeta; 

3. zdravstvo: 40 predmeta i  

4. boračka zaštitta i civilne žrtve rata: 205 predmeta, što ukupno iznosi 2.067 predmet. 

 

Broj riješenih predmeta prema oblastima iznosi: rad i radni odnosi: 205 predmeta; socijalna 

politika: 1.883 predmeta; zdravstvo: 42 predmeta; boračka zaštita i civilne žrtve rata 194 

predmeta, te ukupno iznosi 2.324 predmeta.  

- Broj predmeta koji su riješeni u roku prema oblastima: rad i radni odnosi:9 predmeta; 

socijalna politika: 245 predmeta; zdravstvo 34 predmeta i boračka zaštita i civilne žrtve 

rata 74 predmeta, te ukupno iznosi 362 predmeta. 

- Broj predmeta koji su riješeni po isteku roka prema oblastima: rad i radni odnosi: 196 

predmeta; socijalna politika 1.638 predmeta; zdravstvo 8 predmeta i boračka zaštita i 

civilne žrtve rata 120 predmeta, što ukupno iznosi 1.962 predmeta. 

 

Neriješeni predmeti u izvještajnom periodu 2024. godine preneseni u 2025. godinu, 

odnosno navedenih 1.010 predmeta (rad i radni odnosi: 41 predmet -12,8%, socijalna politika 

923 predmeta – 26,2%,  zdravstvo 5 predmeta – 6,7%  i boračka zaštita i civilne žrtve rata 41 

predmet – 21,1) je upotpunosti rješeno u  2025. godini, što procentualno iznosi 100%. 

 

Broj neriješenih predmeta prema oblastima: rad i radni odnosi: 30 predmeta; socijalna politika: 

668 predmeta; zdravstvo 3 predmeta i boračka zaštita i civilne žrtve rata 52 predmeta, te 

ukupno iznosi 753 predmeta.  

 

Razlozi za evidentirani broj neriješenih predmeta ogledaju se u poštivanju zakonskih i drugih 

propisa i procedura iz oblasti boračko-invalidske i socijalne zaštite, obzirom da mnogi predmeti 

prema zakonskim odredbama podlježu reviziji drugostepenog organa, te do okončanja 

navedene procedure predmet se ne može smatrati rješenim.  

 

Kao bitan razlog za evidentirani broj nerjiešenih predmeta ogleda se u poštivanju odredaba 

Zakona o upravnom postupku kojim se nalaže postupak dopune predmeta ukoliko nije potpun, 

pri čemu Služba za boračko-invalidsku i socijalnu zaštitu često po službenoj dužnosti, ali i 

obračajući se stranci, vrši dopunu predmeta zbog neophodnosti pribavljanja određenih uvjerenja 

i potvrda kojima se dokazuje ispunjavanje uslova za ostvarivanje prava stranaka. Također, 

uzimajući u obzir da Služba za boračko-invalidsku i socijalnu zaštitu rješava veliki broj 

predmeta, te da su najčešće u pitanju osjetljive grupe građana, strankama nastojimo omogućiti 

učešće u postupku na način da vršimo njihovo saslušanje u skladu sa načelom i odredbama 

Zakona o upravnom postupku, što svakako iziskuje dodatno vrijeme u rješavanju predmeta. 

 

U izvještajnom periodu Služba za boračko-invalidsku i socijalnu zaštitu Općine Vogošća ukupno 

je izdala 2.084 uvjerenja. 

   



Uzimajući u obzir gore navedeno, te činjenicu da Služba za boračko-invalidsku i socijalnu 
zaštitu  ima najveći broj predmeta u odnosu na ostale službe, a sagledavajući odnos između 
ukupnog broja predmeta i broja uposlenika u Službi, može se konstatovati da je Služba bila  
veoma uspješna u rješavanju zaprimljenih predmeta u odnosu na njihov ukupan broj. 
Preostali neriješeni predmeti iz 2025. godine planirani su kao  prioritet za rješavanje i očekuje 
se da će u potpunosti  biti okončani u tekućoj godini. 

 

Služba za  geodetske,imovinsko-pravne poslove i katastar nekretnina 
 
 

Geodetski poslovi   
 
Od ukupno 3378 prvostepenih upravnih predmeta pokrenutih po zahtjevu stranke koji su u 
rješavanju nije riješeno 339 predmeta ili 10,03%. Važno je napomenuti da od 339 neriješenih 
predmeta za 130 predmeta još nije istekao rok rješavanja što je u vezi sa čl. 59. Stav 2. Zakona 
o premjeru i katastru zemljišta (“Službeni list SRBiH”, br. 14/78, 12/87 i 26/90; “Službeni list 
RBiH”, broj 4/93 i 13/94; “Službene novine Federacije BiH”, broj 61/22).  
Ukupno je izdato 503 uvjerenja. 
 
Imovinsko-pravni poslovi 
 
Od ukupno 57 prvostepenih upravnih predmeta pokrenutih po zahtjevu stranke koji su u 
rješavanju nije riješeno 38 predmeta ili 66,66%.  
 
Razlozi zbog kojih predmeti nisu riješeni u zakonskom roku 
 
Služba je u 2025. godini nastavila sa rješavanjem neriješenih predmeta na eksproprijaciji 
nekretnina izgradnje prve faze I transverzale, rješavajući po žalbama i prigovorima, kao i na 
projketima sanacije klizišta Kobilja Glava i izgradnje oborinske i fekalne kanalizacije na 
lokalitetima Hotonj i Orahov Brijeg. Potrebno je još navesti i eksproprijaciju nekretnina na 
projektu uređenja korita rijeke Bosne. 
Nastavak aktivnosti na sistematskom ažuriranju podataka katastarskog i gruntovnog premjera 
za K.O. Svrake, Semizovac i Hotonj, kao i dopuna harmonizacije za K.O. Gora, Kobilja Glava, 
Uglješići, Vogošća, Tihovići i Kremeš kojima je Služba dala prioritet, je također bio jedan od 
razloga zbog kojih Služba nije ostvarila bolje rezultate u upravnom rješavanju. Upiti koji pristižu 
iz Zemljišnoknjižnog ureda Općinskog suda u Sarajevu-Kancelarija za harmonizaciju tiču se 
dodatnih pojašnjenja, identifikacija i sl. u predmetima koji su prekinuti po nekom osnovu, a 
započeti su u ranijim fazama harmonizacije, gdje je Služba dodatno angažovala sve svoje 
kapacitete da bi se pronašla neophodna dokumentacija koja će strankama poslužiti u svrhu 
dokazivanja i ostvarivanja prava vlasništva nad nekretninama, a u cilju što većeg procenta 
pozitivno riješenih predmeta. Čekanje na rješavanje prethodnih pitanja, bilo da se radi o izmjeni 
urbanističke saglasnosti ili brisanje raznih vrsta zabilježbi-tereta u zk ulošku kao što su hipoteke, 
izvršenja i sl. je još jedan od razloga nerješavanja predmeta u zadanom roku.  
 
Potrebno je naglasiti činjenicu o specifičnosti upravne oblasti imovinsko-pravni poslovi koja je 
najsloženije upravno rješavanje. Naime, ovo su predmeti čije rješavanje je dugotrajno, podliježe 
obnovama postupaka, tj. rješavanjima po žalbama i prigovorima.  
 
Problemi vezani za loše stanje na analognim, geodetskim planovima koji su nastali 
reambulacijom geodetskih planova izvršenom 1986-1992. god. gdje je iskartirano stanje na 
planovima koje ne važi u katastarskom operatu, a isto je prenešeno na digitalni geodetski plan, 
odnosno software katastar.ba su skoro u potpunosti riješeni kontinuiranim i stalnim 
angažmanom uposlenika na ažuriranju i prečišćavanja stanja na digitalnim geodetskim 
planovima, tako da se u konačnici može reći da je broj grešaka sveden na minimum. 
Neotkrivene greške uočene prilikom održavanja katastarskog operata se nakon provedenog 
postupka odmah uklanjaju. 
 



Na kraju napominjemo da je Služba za geodetske, imovinsko-pravne poslove i katastar 
nekretnina zauzela stav da se obavljaju uviđaji na licu mjesta po prijavama zaprimljenim u 
tekućoj godini i nakon isteka terenske sezone kad to omogućavaju vremenski uvjeti ( čl. 59. i 
60. Zakona o premjeru i katastru zemljišta), a u cilju što efikasnijeg i ekspeditivnijeg rada. 
 

Služba za investicije i komunalne poslove 
 
U periodu od 01.01.2025. godine do 31.12.2025. godine, Služba za investicije i komunalne 
poslove Općine Vogošća je imala u rješavanju ukupno 178 prvostepenih upravnih predmeta 
pokrenutih kako po zahtjevu stranaka tako i po službenoj dužnosti. 
 
U izvještajnom periodu od ukupnog broja zaprimljenih predmeta, riješena su 162 upravna 
predmeta, te procenat riješenih prvostepenih predmeta iznosi 91,01 %. Ukupan broj nerješenih 
upravnih predmeta iznosi 16, što je u procentima 8,99 % i odnosi se na broj predmeta za koje 
nisu ispunjeni zakonski uslovi. Takvi predmeti zaprimljeni su krajem izvještajnog perioda ili 
predmeti čija dokumentacija nije bila potpuna prilikom podnošenja, kao i predmete koji su u fazi 
rješavanja. Za predmete koji nisu potpuni, Služba je uputila pozive za dopunu zahtjeva i isti nisu 
okončani u izvještajnom periodu.    
 
Služba za investicije i komunalne poslove općine Vogošća je, u izvještajnom periodu, izdala i 64  
uvjerenja o promjeni naziva ulica i kućnih brojeva na području općine Vogošća. 
 
Također, Služba je, u izvještajnom periodu izdala i 22 potvrde o izgrađenoj lokalnoj 
kanalizacionoj mreži na području općine Vogošća, kao i 15 potvrda o dobrom izvršenju posla.  
 

Inspektorat 
 

Prema izvještaju iz DocuNova trenutno stanje nearhiviranih predmeta je 73 od 146 odnosno 
50%. Razlog kašnjenja u rješavanju predmeta u službi Inspektorata je nedostatak ljudskih 
resursa odnosno nepopunjenost sistematizacije radnih mjesta već duži vremenski period. 
 
 
 
 
                                                                                                 POMOĆNIK NAČELNIKA 
 
                                                                                                ______________________   
                                                                                                          Kenan Alikadić 
 
 
 
 
 
 
 
 
 
 
 
 
 
 
 
 
 
 
 
 



 
 

 
 
 
 
 
 



 

 
 
 
 
 
 
 



 

 
 
 
 
 
 



 
 
 

 
 
 
 



 
 
 

 
 
 
 



 
 
 

 


